
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᒐᕙᒪᒃᑯᑦ ᑎᑎᖃᖁᑎᖏᓐᓂᒃ ᑐᑭᓯᒋᐊᕈᑎᒃ ᑲᖑᓇᖅᑐᓪᓗ ᐱᔾᔪᑎᒋᓪᓗᒋᑦ ᑲᒥᓯᓇ ᓄᓇᕗᒥ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ ᐅᓂᒃᑳᕆᐊᖅᑐᖅᓯᒪᓂᖓ  

 
ᐃᖃᓗᐃᑦ, ᓄᓇᕗᑦ (ᔫᓐ 2, 2004) - ᒐᕙᒪᒃᑯᑦ ᑎᑎᖃᖁᑎᖏᓐᓂᒃ ᑐᑭᓯᒋᐊᕈᑎᒃ ᑲᖑᓇᖅᑐᓪᓗ ᐱᔾᔪᑎᒋᓪᓗᒋᑦ 
ᑲᒥᓯᓇ ᓄᓇᕗᒥ ᐅᓂᒃᑳᕆᐊᖅᑐᖅᓯᒪᓂᐊᖅᐳᖅ ᒐᕙᒪᒃᑯᑦ ᐊᐅᓚᑕᖏᓐᓄᑦ ᑲᑎᒪᔨᕋᓛᓄᑦ ᔫᓐ 24, 2004-ᖑᓕᖅᐸᑦ.  
 
ᐃᓖᓐ ᑮᓇᓐ ᐱᓐᔅ ᑎᒃᑯᐊᖅᑕᐅᓚᐅᖅᓯᒪᓪᓗᓂ ᓄᕕᐱᕆ 1999-ᒥ ᓯᕗᓪᓕᖅᐹᖑᓪᓗᓂ ᓄᓇᕗᒥ ᒐᕙᒪᒃᑯᑦ 
ᑎᑎᖃᐅᑎᖏᓐᓂᒃ ᐊᒻᒪᓗ ᑲᖑᓇᖅᑐᓕᕆᓂᕐᒧᑦ ᑲᒥᓯᓇᒋᔭᐅᓕᖅᖢᓂ. ᐃᖕᒥᒃᑰᓕᖓᓪᓗᓂ ᐃᖅᑲᓇᐃᔭᖅᑎᐅᓪᓗᓂ 
ᒪᓕᒐᓕᐅᖅᑎᒃᑯᓐᓄᓂᑦ, ᐅᓂᒃᑳᕈᑎᖃᖃᑦᑕᖅᐳᖅ ᑲᑎᒪᕕᐅᑉ ᐃᓗᐊᓄᑦ ᖃᓄᑐᐃᓐᓇᖅ 
ᐱᓕᕆᐊᒃᓴᕆᒋᐊᖃᖅᑕᖏᓐᓂᒃ ᒐᕙᒪᒃᑯᑦ ᒪᓕᒃᖢᒋᑦ ᑐᑭᓯᐅᒪᒍᑎᒃᓴᓂᒃ ᒐᕙᒪᒃᑯᑦ ᐱᓯᒪᔭᖏᓐᓂᒃ ᐱᑎᑕᐅᓂᕐᒧᑦ 
ᓴᐳᔾᔭᐅᒋᐊᖃᕐᓂᖏᓐᓄᓪᓗ ᑲᖑᓇᖅᑐᑦ ᒪᓕᒐᖏᑦ ᒪᓕᒃᖢᒋᑦ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᕋᓛᓄᑦ, ᐅᖃᓚᐅᖅᐳᖅ, "ᓄᓇᕗᒥᐅᑦ 
ᒪᑐᐃᖔᖁᔨᖕᒪᑕ ᒐᕙᒪᒃᑯᒥᖕᓂᒃ ᓵᑕᐅᔪᒃᓴᐅᓂᖃᑦᓯᐊᕐᓗᑎᒡᓗ. ᑲᑎᒪᔨᕋᓛᑦ ᓂᕆᐅᒋᔭᖃᖅᐳᑦ ᕿᒥᕐᕈᓂᐊᕐᓂᕐᒧᑦ 
ᑐᑭᓯᐅᒪᒍᑎᒃᓴᓂᒃ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐅᓂᒃᑳᓕᐊᕆᓚᐅᖅᑕᖏᓐᓂᒃ." 
 
ᑏᕕᑦ ᐊᓚᕋᓚᒃ, ᒪᓕᒐᓕᐅᖅᑎ ᐊᕐᕕᐊᓄᑦ ᐊᒻᒪᓗ ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᖅ, ᐅᖃᓚᐅᖅᐳᖅ, "ᐱᒻᒪᕆᐅᖕᒪᑦ 
ᒐᕙᒪᕗᑦ ᖃᐅᔨᒪᑦᓯᐊᕆᐊᖃᕐᒪᑕ ᑕᑯᑎᑦᓯᑦᑕᐃᓕᒪᖃᑦᑕᕐᓗᑎᒡᓗ ᐃᓄᐃᑦ ᑲᖑᓇᖅᑐᖁᑎᖏᓐᓂᒃ ᐱᔪᓐᓇᕐᓂᖃᕐᒪᑕ 
ᐃᓄᐃᑦ ᑕᐃᒪᓐᓇ ᐅᐱᒋᔭᐅᒋᐊᖃᖅᖢᑎᒡᓗ, ᐱᓗᐊᖅᑐᒥᒃ ᑕᒪᒃᑯᐊ ᐋᓐᓂᐊᖅᑐᓕᕆᔭᐅᓂᕐᒧᑦ ᑎᑎᖃᖁᑎᒋᔭᐅᔪᑦ." 
 
ᒥᔅ ᐃᓖᓐ ᑮᓇᓐ ᐱᓐᔅ ᑲᑎᒪᖃᑎᒋᔭᐅᒋᐊᕐᓂᐊᖅᐳᖅ 1:00-ᒧᐊᖅᐸᑦ ᐅᓐᓄᓴᒃᑯᑦ ᑐᒃᑐ ᑲᑎᒪᕕᖓᓂ ᒪᓕᒐᓕᐅᖅᑎᒃᑯᑦ 
ᐃᒡᓗᕐᔪᐊᖁᑎᖓᓐᓂ. ᑭᒃᑯᑐᐃᓐᓇᐃᑦ ᑕᑯᓐᓇᕆᐊᖅᑐᕈᓐᓇᖅᐳᑦ ᐃᖃᓗᖕᓂ ᑕᓚᕕᓴᒃᑯᑦ ᓵᓄ 33-ᑯᑦ 
ᑕᑯᒃᓴᐅᓂᐊᖅᐳᑦ ᓈᓚᐅᑎᒃᑯᓪᓗ ᑐᓴᖅᓴᐅᑎᑕᐅᓂᐊᖅᖢᑎᒃ 94.9 FM ᐊᒻᒪᓗ 93.7FM-ᑯᑦ. 
 
ᐊᔾᔨᖏᑦ ᑐᑭᓯᒋᐊᕈᑎᒃᓴᐃᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐅᓂᒃᑳᖏᑦ ᐊᑐᐃᓐᓇᐅᑎᑕᐅᓂᐊᖅᐳᑦ 
ᒪᓕᒐᓕᐅᖅᑎᒃᑯᓐᓂᑦ. 

ᑐᑭᓯᒋᐊᒃᑲᓐᓂᕈᒪᔪᑦ: 
ᑑᓂ ᕉᔅ 
ᑐᓴᒐᒃᓴᓕᕆᔨ 
ᐅᖄᓚᐅᑎᖓ: (867) 975-5106 
ᓱᑲᔪᒃᑯᑦ: (867) 975-5190 
ᖃᕆᑕᐅᔭᒃᑯᑦ: trose@assembly.nu.ca 
 


